
KUR'ANSKO-HADISKI OSVRT NA ZNACENJE
HADISA: ,,KOME SAM JA PRIJATELJ I ALIJA MU JE
PRIJATELJ*

Sazetak

Najblize jezicko znacenje kljucne rijeci "mevla", spomenute u
hadisu koji se odnosi na hazreti Aliju: "Kome sam ja prijatelj, i Alija
mu je prijatelj", jest prisnost i bliskost. Vise povoda izgovora
(sebebul-vuriid) ovog hadisa ukazuju upravo na to znacenje, a ne na
znacenje prijenosa ovlasti i nasljedivanja, kako naucava islamska
skupina siija. Ne postoje autenticne predaje koje ukazuju na to da je
Allahov Poslanik, sallallahu alejhi ve alihi ve selleme, odredio svoga
nasljednika u pogledu vodenja drzave.

Kljuéne rijeéi: hadis, mevla, Alija, nasljedivanje

Uvod

Ove 1 slicne predaje islamska skupina Siija uzima kao
argument da je hazreti Alija trebao biti prvi halifa poslije
Allahovog Poslanika, sallallahu alejhi ve alihi ve selleme.
Medutim, nas ovo ne treba nimalo da zbunjuje. Ne mogu se uzimati
samo predaje pojedinac¢no, ne prateéi cjelokupni tok onoga S$to je
re¢eno u hadisima Allahovog Poslanika, sallallahu alejhi ve alihi ve
selleme.

Isto kao $to se kur'anski ajeti ne mogu izdvajati iz konteksta drugih
kur'anskih ajeta i sura, tako i hadisi Allahovog Poslanika, sallallahu

alejhi ve alihi ve selleme, predstavljaju jednu cjelinu ¢iji sadrzaji
pojasnjavaju jedni druge.

Mi ¢emo kroz druge hadise i njihove komentare koji su
svojim znacenjem usko vezani za ovu predaju pokuSati da
objasnimo pravo znacenje i poruku ovog hadisa.

U naSem istrazivanju koristili smo se deskriptivnom metodom
i metodom analize sadrzaja. Deskriptivna metoda ostaje na
evidentiranju i1 konstatiranju €injenica koje se mogu objektivno,
egzaktno 1 precizno utvrditi, identificirati 1 konstatirati, te kao takve
opisati. Sto se pak tie metode analize sadrZaja, ona se bavi
interpretacijom teksta s ciljem shvacanja smisla njegova iskaza.
Prvom metodom ¢emo evidentirati, opisati i prezentirati hadiske
sadrzaje koji su usko vezani za povod izgovora ovog hadisa
(sebebul-vuriid), a metodom analize sadrzaja, koriste¢i se
dostupnim nam izvorima, pokusat ¢emo doc¢i do njihovih stvarnih
znacenja koja oni u sebi njedre.

Sto se tice same tematike, prema nasim uvidima, do sada, na
bosanskom jeziku, nisu objavljivani radovi koji su iskljucivo
posveceni znacenju ovoga hadisa.

Jezicko znacenje

Sto se tice jezickog znalenja, rijeéi velijj i mevla, koje se
ponavljaju u razli¢itim predajama ovog hadisa, imaju i aktivno i
pasivno znacenje, tj. zastitnik 1 Sticenik. U Kur'anu se javljaju oba
znacenja. Aktivno znacenje je, npr.: R

Ousdliall 5 5b 5 Qsh 058 ol il &)

"Moj zastitnik je Allah, Koji Knjigu objavijuje i On se o

dobrima brine." (Sura El-E'araf, 196.) )
sl 3a Y O B8 G510 Gaalt 3 dl G s

"Zato Sto je Allah zastitnik onih koji vjeruju i Sto nevjernici
zastitnika nemaju." (Sura Muhammed, 11.)

Pasivno znacenje je, npr.: ) )

053 Y3 pele 33 Y a3 )

"I neka se nicega ne boje i ni za ¢im neka ne tuguju Allahovi

Sticenici." (Sura Junus, 62.) . .
135 il 3 01548

"..pa, braca su vasa po vjeri i Sticenici su vasi." (Sura El-

Ahzab, 5.)

Pored navedena dva znacenja, korijen ovih rije¢i ukazuje na
bliskost, ljubav, prijateljstvo, prisnost, upravljanje, vladanje... I ta
druga znacenja su prisutna u Kur'anu i sunnetu, tako da rijec¢i velijj
1 mevla mogu imati i ova znacenja: bliski, prijatelj, pomagac, dragi,
voljeni, prisni, saveznik, staratelj, ovlasteni, 1 sl. (Muftié,
1997:1672) "Rije¢ 'mevia’ dolazi od "velaje’, §to oznacava ljubav i
pomaganje" (El-Hamis, 2014:185). Ibnul-Esir kaze da ova rije¢ ima
slijedec¢a znacenja: vlasnik, gospodar, darivatelj, pomagaé, koji
voli, sljedbenik, komsija, amidzié, saveznik, zet, rob, oslobodeni
rob, onaj koji Zivi u 1zob11]u te da je Ebul-'Abbas rekao da to znaci:
nd sicfa N ‘;ua\ & — Ko mene voli i smatra prijateljem, neka i
njega smatra prijateljem" (Ibnul-Esir, 1979:5/510).

Shodno navedenom, nama je prijevod ove rije¢i u znacenju
prijatelj izgledao najadekvatniji, jer ta rije¢ u naSem jeziku ima i
aktivno znacenje, tj. nekoga na ¢iju pomo¢ mozZemo racunati, ali i
pasivno, tj. nekoga koga mi volimo. Za razliku od dvoli¢njaka i
koristoljubnika, prijatelj je onaj koga mi volimo i koji voli nas.!
Profesor Mahmut Karali¢ u svome prijevodu Et-Tirmizijeve zbirke
hadisa upravo se opredijelio za rije¢i: miljenik i prijatelj. (Vidjeti:
Et-Tirmizi, 2010:7/332-333.)

Povod izgovora ovog hadisa (sebebul-vurad)

Sto se tie samog hadisa: Y 3a a8 89 32 &K Ba - Kome sam ja
prijatel], i Alija mu je prijatelj”, njega su zabiljezili: Et-Tirmizi, Ibn
Madze, Ahmed i mnogi drugi (Et-Tirmizi, 5/633, El-Kazvini,
1/45).

Kao da nam se u njemu kaze da onaj ko prihvata Allahovog
Poslanika, sallallahu alejhi ve alihi ve selleme, kao svoga najblizeg
prijatelja® i voli ga’, isto tako treba prihvatiti te voljeti i hazreti
Aliju.

'O tome nam govori i ova predaja u kojoj hazreti Alija kaze: " 1535 4aal) 5l Lsﬂ‘ 3
&my\@my,wywu_wyu\g\gﬁucm\ywylg\wumu
Tako mi Onoga Koji daje da sjemenka proklija i Koji stvara covjeka,
Vjerovjesnik, sallallahu alejhi ve selleme, povjerio mi je da ¢e me voljeti samo
vjernik, a mrziti samo licemjer." (En-Nejsaburi Muslim, 1/86)

2 "Vierovjesnik treba da bude preci vjernicima nego oni sami sebi, a Zene
njegove su — kao majke njihove." (Sura El-Ahzab, 6)

3 "Neée niko od vas vjerovati dok mene ne bude vise volio od roditelja svoga,
djeteta svoga i ljudi svih." (El-Buhari, 1987:1/14)

Prvo da vidimo $ta je bio neposredni povod (sebebul-vuriid)
da Allahov Poslanik, sallallahu alejhi ve alihi ve selleme, izgovori
ovaj hadis.

1. U jednoj predaji se navodi da je to bilo nezadovoljstvo
raspodjelom ratnog plijena, u jednom vojnom pohodu na ¢ijem ¢elu
je bio hazreti Alija, radijallahu anhu, jedan od istaknutih ¢lanova
Ehli-bejta. Naime, Imran ibn Husajn prenosi da je hazreti Alija bio
pretpostavljeni, i da je, nakon pobjede, iz ratnog plijena uzeo za
sebe jednu robinju.* Medutim, &etverica ashaba Allahovog
Poslanika, sallallahu alejhi ve selleme, nisu bili zadovoljni
njegovom raspodjelom. Oni su se dogovorili da ée obavijestiti
Allahovog Poslanika, sallallahu alejhi ve selleme, kada se vrate o
tome $ta je uradio hazreti Alija. Kada su stigli, to su i u¢inili. Jedan
je rekao: "Allahov Poslanice, vidje li $ta uradi Alija ibn Ebi Talib?"
Allahov Poslanik, sallallahu alejhi ve selleme, okrenuo se od njega,
daju¢i mu do znanja da nema pravo kritizirati hazreti Aliju. Zatim
se podigao drugi Covjek i to isto rekao. Poslanik, sallallahu alejhi
ve selleme, okrenuo se i od njega. Isto se ponovilo i sa trec¢im.
Kada je i Cetvrti to ponovio, Allahov Poslanik, sallallahu alejhi ve
selleme, okrenuo se prema njima. Na licu mu se vidjela srdzba. Tri
puta je ponovio: "Sta vi hoéete od Alije?!", A zatim dodao: o

@33 a8 Gy 3 54k Uy o Ul )

"Alija je moj, i ja sam njegov. On je prijatelj svakog vjernika
poslije mene." (Et-Tirmizi, 5/632, Hibban, 1993: 15/373)

Profesor Mahmut Karali¢ u svome prijevodu i komentaru na
ovaj hadis kaze: "Siije ovaj hadis uzimaju kao dokaz da je Alija
vrjedniji od ostalih ashaba. Oni tvrde da je Allahov Poslanik,
s.a.v.s., samo za Aliju rekao: 'Alija je moj, a ja sam njegov!’1 da to
ni za jednog drugog ashaba nije kazao, $to apsolutno ne stoji. On je
to isto rekao i za Dzulejbiba. Pri¢a Ebu Berze da je Vjerovjesnik,
s.a.v.s., nakon jedne bitke, u kojoj se osvojio veliki ratni plijen,
rekao: 'Pogledajte jesmo li koga izgubili u ovoj bici!" 'Jesmo,
Allahov Poslani¢e, toga i toga, i toga i toga, 1 toga i toga.'

4 Profesor Mahmut Karali¢ u svome prijevodu i komentaru na Et-Tirmizijinu
predaju ovog hadisa kaze: "Spolni odnos s robinjom je muslimanu dozvoljen.
Neki ashabi su prezreli taj Alijin postupak, jer su smatrali da je iz ratnog plijena
uzeo robinju koja mu ne pripada, te ih tako prevario. Kasnije ¢e se ispostaviti da
nisu bili u pravu." (Et-Tirmizi, 2010:5/332)

Odgovorise ashabi. U istom predanju stoji: 'lzgubili smo
Dzulejbiba, pa ga pronadite!' pronasli su ga medu sedmericom
mrtvih neprijatelja koje je pobio. Vjerovjesnik dode, stade iznad
njega i rece: 'Ubio je sedmericu, onda su njega ubili. On je moj, a
ja sam njegov."." (Et-Tirmizi, 2010:5/332-3)

2. Ahmedova predaja prethodnog hadisa je jo$ konkretnija.
Ibni Abbas prenosi od Burejde da je otiSao sa hazreti Alijom u
Jemen i1 da je dozivio neku neugodnost od njega. Kada je doSao
Vjerovjesniku, sallallahu alejhi ve selleme, spomenuo je Aliju
ruzno govore¢i o njemu. Allahov Poslanik, sallallahu alejhi ve
selleme, poceo se mijenjati u licu. Rekao je: "Burejda, zar ja nisam
preci vjernicima od njih samih sebi?" Odgovorio je: "Svakako,
Allahov Poslani¢e." Ponovo je rekao: )

Y30 Sl 8 50 &S B

"Kome sam ja prijatelj, i Alija mu je prijatelj.” (Ibn Hanbel,
5/347)

3. U El-Buharijinoj predaji Burejda, radijallahu anhu, kaze:
"Vjerovjesnik, sallallahu alejhi ve selleme, poslao je Aliju do
Halida kako bi preuzeo petinu’ ratnog plijena, a ja sam mrzio Aliju.
Alija se okupao. Upitao sam Halida: 'Vidje li ti ovo?' Kada smo
dosli Vjerovjesniku ja sam mu to spomenuo. Rekao mi je: '‘Burejda,
mrzi§ li Aliju?" Odgovorio sam: 'Da.' Rekao mi je:

'Ne mrzi ga. On ima u petini i vise od toga ($to je uzeo)."."
(El-Buhari, 1987:4/1581)

4. Druge dvije Ahmedove predaje jo$§ viSe pojasnjavaju ovu
situaciju. U prvoj stoji kako je Burejda prosao pored nekog sijela
koje je raspravljalo o Aliji. Zastao je kod njih i rekao: "Ja sam u
sebi imao nesto protiv Alije, a takoder i Halid ibnul-Velid ( K 3 43

5> Slovom Kur'ana petina (humus) ratnog plijena pripada Allahovom Poslaniku,
sallallahu alejhi ve alihi ve selleme, kojeg on rasporeduje rodbini i potrebnima.
Allah Uzviseni kaze: "I znajte da od svega $to u borbi zaplijenite jedna petina
pripada Allahu i Poslaniku, i rodbini njegovoj, i sirocadi, i siromasima, i
putnicima namjernicima, ako vjerujete u Allaha i u ono §to smo objavili robu
Nasem na dan pobjede, na dan kada su se sukobile dvije vojske, - a Allah sve
moze." (Sura El-Enfal, 41). Islamski u€enjaci su saglasni da humus - petina
ratnog plijena pripada Allahovom Poslaniku, sallallahu alejhi ve selleme,
svejedno ucestvovao izravno u vojnim pohodu ili ne ucestvovao. Dakle, u vezi s
ovim postoji idZma’ - opéa saglasnost svih islamskih uc¢enjaka.

A algh G MR 085 s e e i ). Allahov Poslanik,
zapovjednik bio Alija. Zarobili smo neke Zene i djecu. Alija je sebi
iz petine uzeo jednu robinju. Halid ibnul-Velid komentarisao je:
'Pazi ti to (isd)!' Kada smo stigli do Vjerovjesnika, sallallahu
alejhi ve selleme, ja sam mu poceo pricati kako je Alija od petine
za sebe uzeo robinju. Ja sam drzao uvijek pognutu glavu, a kada
sam je podigao vidio sam da se lice Allahovog Poslanika, sallallahu
alejhi ve selleme, promijenilo. Rekao je:

A5 5 h8 A5 EX G

'Kome sam ja prijatelj, i Alija mu je prijatelj."." (Ibn Hanbel,
5/358)

5. U drugoj predaji Burejda kaze: "Mrzio sam Aliju kako ga
niko nikad nije mrzio, a jednog KurejSiju sam volio samo zbog
njegove mrznje prema Aliji. Taj ¢ovjek je poslan sa konjicom, a ja
sam mu se pridruzio samo zbog njegove mrZnje prema Aliji.
Osvojili smo ratni plijen 1 on je pisao Allahovom Poslaniku,
sallallahu alejhi ve selleme, da nam posalje nekoga ko bi izdvojio
petinu. Poslao je Aliju. U plijenu je bila jedna robinja koja je bila
vrijednija od samog plijena. On je izvrSio podjelu. Poslije se
pojavio pokrivene glave. Pitali smo: 'O¢e Hasanov, §ta je bilo?'
Odgovorio je: Jeste li vidjeli onu robinju koja je bila u plijenu? Ja
sam podijelio 1 odvojio petinu. Ona je bila u petini, tako da je
pripala Ehli-bejtu Vjerovjesnikovom, sallallahu alejhi ve selleme,
zatim porodici Alijinoj, pa sam joj ja prisao.' Taj ¢ovjek je pisao
Allahovom Vjerovjesniku, sallallahu alejhi ve selleme, a ja sam se
ponudio da me posalje da to potvrdim. Ja sam mu poceo Citati
pismo potvrdujuéi da je to istina. Uzeo je moju ruku i pismo, pa
upitao: 'Mrzis li Aliju?’ Odgovorio sam: 'Da.' Rekao mi je: 'Ne mrzi
ga, a ako ga volis, jos ga vise voli. Tako mi Onoga u Cijoj Ruci je
Muhammedova dusa, udio Alijine porodice u petini je vrijedniji od
jedne robinje." Nakon tih rije¢i Allahovog Poslanika, sallallahu
alejhi ve selleme, niko od ljudi nije mi bio drazi od Alije." (Ibn
Hanbel, 5/350)

6. Slicnu predaju nam donosi i Et-Tirmizi. El-Bera,
radijallahu anhu, prenosi da je Vjerovjesnik, sallallahu alejhi ve
selleme, poslao dvije vojne. Jednoj je za zapovjednika postavio
Aliju ibn Ebi Taliba, a drugoj Halida ibnul-Velida. Naredio je:
"Kada dode do borbe, Alija je zapovjednik." El-Bera nastavlja i

kaze kako je pod Alijinom komandom osvojeno jedno uporiste iz
kojeg je on uzeo jednu robinju. Halid ibnul-Velid je po El-Berau
poslao pismo Vjerovjesniku, sallallahu alejhi ve selleme, u kojem
je ocrnio Aliju. Kada je El-Bera stigao do Vjerovjesnika, sallallahu
alejhi ve selleme, procitao je pismo, a njegova, sallallahu alejhi ve
alihi ve selleme, boja se promijenila, pa je rekao: "Sta ti mislis o
covjeku koji voli Allaha i Njegovog Poslanika i kojeg voli Allah i
Njegov Poslanik?"

Rekao sam: "Trazim zastitu sa Allahom od Allahove srdzbe i
srdzbe Njegovog Poslanika. Ja sam samo izaslanik." Na to je
udutio. (Et-Tirmizi, 4/207. i 5/638)°

7. U jednoj predaji se kaze da je povod tome bio $to je Usame
ibn Zejd rekao Aliji: "Ti nisi moj prijatelj. Moj prijatelj je samo
Allahov Poslanik." Allahov Poslanik, sallallahu alejhi ve alihi ve
selleme, Cuo ga je pa je rekao:

A5 o lad A5 EK

"Kome sam ja prijatelj, i Alija mu je prijatelj." (El-
Mubarekfuri, 10/148)

Iz navedenih predaja jasno se razumijeva da je Allahov
Poslanik, sallallahu alejhi ve alihi ve selleme, viSe puta, zbog
razli¢itih povoda, izgovorio u ovom znacenju hadise o hazreti Aliji,
radijallahu anhu.

U nekim predajama se navodi da se Allahov Poslanik,
sallallahu alejhi ve selleme, na povratku sa Oprosnog hadza
zadrzao u oazi Humm i izrekao, u odredenom kontekstu, hadis
istog ovog znacenja. Ove predaje biljezi imami-Ahmed, El-Hakim,
Ibni-Hibban, Ibn Ebi Sejbe, Et-Taberani, Ebu Ja'la, El-Bezzar i
mnogi drugi.

6 Ovi hadisi nam jasno govore koliko je Allahov Poslanik, sallallahu alejhi ve
selleme, imao povjerenja u procjenu i odluku hazreti Alije. Onaj ¢ovjek koji voli
Allaha 1 Njegovog Poslanika i1 kojeg voli Allah i Njegov Poslanik sasvim
prirodno ¢e postupiti prema onome sa ¢ime je zadovoljan Allah i Njegov
Poslanik. Pored toga, Allahov Poslanik, sallallahu alejhi ve selleme, ucio je dovu
da Alija bude na strani onog §to je ispravno i istinito: "Allah se smilovao Ebu
Bekru; oZenio me je svojom kéerkom, preveo me je do kuée hidzre i oslobodio je
Bilala iz svog imetka. Allah se smilovao Omeru, govori istinu i kada je gorka,
istina ga je ostavila bez prijatelja. Allah se smilovao Osmanu, njega se meleki
stide. Allah se smilovao Aliji; Allahu, upravijaj istinu sa njim gdje god da se
okrene." (Et-Tirmizi, 5/633., En-Nejsaburi El-Hakim, 1990:3/134)

8. Tako, Et-Taberani i drugi biljeze od Ebu Tufejla, preko
Zejda ibn Erkama, radijallahu anhu, da je Allahov Poslanik na
povratku sa Oprosnog hadza zastao u oazi Humm, naredio je da se
oko palmi po€isti 1 pomete, a zatim rekao:
@)&}&\ubsﬁY\w)ﬁ\WL\ uﬂsﬂ\eiﬁd)b@\unbwam@\s

O3l e 135 s 5 T Lagid e 354085 i 155016 5 (B

"Ja kao da sam ve¢ pozvan (tj. od Allaha), pa sam se
odazvao. Ostavljam vam dva pologa. Jedan je ve¢i od drugoga:
Allahova knjiga i moje potomstvo — moja kucna porodica, pa
gledajte kako cete me naslijediti u pogledu njih. Njih dvoje se nece
razdv0]ztz sve dok ne stignu do moga vrela." Potom je rekao: " 4 N
Oeba 8 G5 Ul Y30 — Allah je moj Prijatelj, a ja sam prijatelj
svakog vjernika." Nakon toga uzeo je Aliju za ruku i1 rekao:

D\J\.‘:wﬂ\.‘:jby\j‘)ﬂd‘j(ﬁéﬂ DY}A‘JQADY}A«_USUA

"Kome sam ja prijatelj, i ovaj mu je prijatelj. Allahu, budi
prijatelj onome koji je njegov prijatelj, a budi neprijatelj onome ko
mu se suprotstavlja."”

Upitao sam (Ebu Tufejl) Zejda: "Jesi li to ti ¢uo od Allahovog
Poslanika, sallallahu alejhi ve selleme?" Odgovorio mu je: "Svako
ko je bio u palmoviku vidio je to svojim ofima i ¢uo svojim
usima." (Et-Taberani, 1983:5/166 1 En-Nesai, 1991: 5/45 1 5/130)

9. Zajednicko ovim drugim predajama je to da, nakon §to je
zajedni¢ki namaz obavio Allahov Poslanik, sallallahu alejhi ve
selleme, opet je uzeo za ruku hazreti Aliju, a onda pitao: "Zar ja
nisam preci vjernicima od njih samih sebi?" Prisutni su odgovorili:
"Svakako." Nakon toga Allahov Poslanik, sallallahu alejhi ve
selleme, sa neznatnim razlikama u iskazu, rekao je:

Sl (a e 24l by\ju‘d\,e«jw}auwg,u@

"Ovaj je prijatelj onome kome sam ja prijatelj. Allahu, budi
prijatelj onome koji je njegov prijatelj. Allahu, budi neprijatelj
onome ko mu se suprotstavlja." (El-Kazvini, 1/43)

U jednoj od tih brojnih predaja isti¢e se da je hazreti Omer
poslije tih rije¢i Resulullaha, sallallahu alejhi ve alihi ve selleme,
sreo hazretl Ahju 1 mubareklelsao mu rqemma

"Sretno ti b110 sine Ebu Tahbov Postao si prijateljem svakog
vjernika i vjernice." (Ibn Hanbel, 4/281)

Sasvim je jasno iz prethodnih predaja da one ne ukazuju na to
da je Allahov Poslanik, sallallahu alejhi ve alihi ve selleme,

ovlastio hazreti Aliju da poslije njega vodi poslove mlade islamske
drzave.

Nasljedivanje Allahovog Poslanika, sallallahu alejhi ve selleme

Op¢e je poznato da Allahov Poslanik, sallallahu alejhi ve
selleme, nije odredio iza sebe nasljednika, jer da je to htio uciniti,
onda bi to on obznanio na Opro$tajnom hadzu, kada je odrzao svoj
cuveni govor (hutbu) pred velikim brojem ljudi u kojem je iznio
temeljna islamska ucenja i vjecne poruke islama. Taj njegov govor
je slusao ogroman broj ljudi, preko 120 hiljada muslimana i
muslimanki, koji su tada obavili hadZ zajedno s Allahovim
Poslanikom i koji su vjerno prenijeli svaku njegovu rije¢ i poruku.
Zato je potpuno pogresno i neargumentirano shvacanje islamske
skupine $iija u vezi s ovim pitanjem, ¢iji pripadnici smatraju da je
Allahov Poslanik, sallallahu alejhi ve sellem, tako vaznu stvar
(odredivanje halife) kazao jednom vjerovatno daleko manjem broju
ljudi u oazi Humm. Jer, da je to htio uciniti, on bi to uradio na
Arefatu, pred ogromnim brojem vjernika, koji bi to prenijeli
drugima kao S$to su prenijeli svaku izgovorenu rije¢ i poruku iz
njegovog govora na Oprostajnom hadzu. Upravo ovo je jedan od
kljuénih dokaza da Allahov Poslanik, sallallahu alejhi ve sellem,
nije nikoga odredio da bude njegov nasljednik, ve¢ je to prepustio
muslimanima, da oni sami odaberu halifu nakon njegovog
preseljenja na ahiret.

Medutim, postoje druge predaje u kojima se govori da je
Allahov Poslanik, sallallahu alejhi ve alihi ve selleme, ostavio
hazreti Aliju kao svoga nasljednika, ali u vrlo odredenom znacenju.
Mi smo pronasli sljedece hadise o toj temi. Oni su sami po sebi
nedvosmisleni i nije im potreban bilo kakav komentar:

1. Imami-Ahmed biljeZi od hazreti Alije da, kada je objavljen
kur'anski ajet: "I opominji rodbinu svoju najblizu." (Sura Es-
Su'ara, 214), Vjerovjesnik, sallallahu alejhi ve selleme, sabrao je
svoju kuénu porodicu, pa ih se sabralo tridesetero, te su jeli i pili, a
onda im se obratio: "Ko ¢e mi garantovati za moje dugove i
obeéane stvari, a da bude sa mnom u DzZennetu i da bude moj
zastupnik u mojoj porodici poslije mene?!"”

Neko od prisutnih je rekao: "Allahov Poslanice, ti si bio kao
more. Ko bi to mogao preuzeti?" Onda je istupio hazreti Alija 1
rekao: "Ja ¢u." (Ibn Hanbel, 1/111)

2. Ibn Omer, radijallahu anhuma, kaze: "Vjerovjesnik,
sallallahu alejhi ve selleme, pobratimio je ashabe medusobno, pa je
dosao Alija placuci: 'Allahov Poslanice, ti pobratimi ashabe, a
mene ni sa kim ne pobratimi?' Allahov Poslanik, sallallahu alejhi
ve selleme, rece: 'Ti si moj brat i na dunjaluku i na ahiretu!'." (Et-
Tirmizi, 5/636)

U drugoj predaji ovog hadisa se navodi da, nakon §to je
hazreti Alija izrazio svoju zabrinutost zato $to je izostavljen,
Allahov Poslanik, sallallahu alejhi ve alihi ve selleme, rekao mu je:
3. "Tako mi Onoga Koji me poslao sa Istinom, ostavio sam te
kasnije samo za sebe. Ti si kod mene na polozaju Haruna kod
Musaa i ti si moj nasljednik."

Hazreti Alija je pitao: "Sta ja od tebe nasljedujem?"
Odgovorio je: "Ono sto vjerovjesnici ostavljaju u naslijede."
Hazreti Alija je pitao: "A §ta vjerovjesnici ostavljaju u naslijede?"
Odgovorio je: "Allahovu knjigu i Sunnet njihovog vjerovjesnika.”
(Et-Taberani, 1983:5/220)

Znacenje ovog hadisa jasno ukazuje na koji nain hazreti
Alija nasljeduje Allahovog Poslanika, sallallahu alejhi ve alihi ve
selleme.

4. Et-Taberani, u El-Mu'dZzemul-kebiru, prenosi od Selmana
da je pitao: "Allahov Poslanice, svaki vjerovjesnik imao je
izvrsitelja oporuke, pa ko je tvoj izvrsitelj?" Usutio je. Poslije kada
me je vidio zovnuo me je, a ja sam mu se odmah odazvao. Pitao me
je: 'Znas li ko je bio Musaov izvrSitelj?' Odgovorio sam: 'Juse'u, sin
Ninov.' Pitao me je: 'Zasto?’ Rekao sam: ‘Jer je on bio najznaniji
medu njima.” Nastavio je: ‘IzvrSitelj moje oporuke, polog moje
tajne, najbolji koga ostavljam iza sebe, koji ¢e ispuniti ono $to sam
nekome obecao i koji ¢e povratiti moje dugove jeste Alija ibn Ebi
Talib.™”

Et-Taberani kaze: "Njegove rijeCi: 'izvrSitelj moje oporuke’
znac¢e da mu je oporucio svoju porodicu, a ne hilafet, a njegove
rijei: 'majbolji koga ostavljam iza sebe' znace: u njegovom Ehli-
bejtu, sallallahu alejhi ve selleme.” (Et-Taberani, 1983:6/221)

I u narednom hadisu se spominje hazreti Alija kao izvrsitelj
oporuke (vesijj) Allahovog Poslanika, sallallahu alejhi ve alihi ve
selleme, ali u pomenutom znacenju:

5. Et-Taberani prenosi od Alija el-Hilalija koji kaze: "USao
sam kod Allahovog Poslanika, sallallahu alejhi ve selleme, dok je
bio u bolesti u kojoj je i preselio. Fatima mu je bila kod glave.
Zaplakala je glasno. Allahov Poslanik, sallallahu alejhi ve selleme,
podigao je glavu prema njoj i upitao: 'Miljenice moja, Fatima, Sta
te je uplakalo?' Odgovorila je: 'Bojim se propasti poslije tebe.'
Rekao je:

'Miljenice moja, zar ti ne znas da je Allah osmotrio Zemlju,
pa je sa nje izabrao tvoga oca pa ga promovisao sa Svojim
poslanstvom, zatim je ponovo osmotrio Zemlju i sa nje izabrao
tvoga muza i meni objavio da te udam za njega. Fatima, nama
Ehli-bejtu Allah je dao sedam vrlina koje nisu date nikome prije
nas, niti ¢e biti date ikome poslije nas: ja sam pecat vjerovjesnika i
najcasniji vjerovjesnik kod Allaha i najmilije stvorenje Allahu
Uzvisenom, a ja sam tvoj otac; izvrSitelj moje oporuke najbolji je
izvrsitelj, a to je tvoj muz, nas Sehid je najbolji Sehid i najmiliji
Allahu, a on je Hamza ibn Abdul-Muttalib, i on je amidza tvoga
oca i amidzZa tvoga muza, od nas je i onaj koji ima dva zelena krila
kojima leti sa melekima u DZennetu gdje god poZeli; od nas su i
dva unuka ovog ummeta, njih dvojica su tvoji sinovi Hasan i
Husejn i njih dvojica su prvaci dZenetskih mladi¢a, a njihov otac je,
tako mi Onoga Koji me posla sa Istinom, bolji od njih; Fatima,
tako mi Onoga Koji me posla sa Istinom, od njih dvojice je i
Mehdijja ovoga ummeta. Kada se ovaj svijet pretvori u metez, kada
se pojave smutnje, isprekidaju komunikacije i kada jedni na druge
navale tako da stariji ne imadne milosti prema mladem, niti mladi
postivanja prema starijem, e, tada ¢e Allah poslati nekoga od njih
dvojice koji ¢e osvojiti tvrdave zabluda i srca nemarna.” On ée
uspostaviti vjeru na kraju vremena (ahiriz-zeman) onakvom kakva
je bila i na pocetku vremena i ispunit ¢e dunjaluk pravdom kao Sto
Jje bio ispunjen tiranijom, Fatima, ne tuguj i ne placi, jer je Allah
Uzviseni milostiviji prema tebi i blazi od mene zbog tvog mjesta
kod mene i tvoga mjesta u mom srcu; Allah ti je dao muza koji je
najugledniji od moga Ehli-bejta, i najcasnijeg poloZaja medu

7U drugom rivajetu se kaZe da ¢e on srca stra§no uzdrmati (Lada gsag),

119



Kur'ansko-hadiski osvrt na znacenje hadisa ,,Kome sam ... Valjevac i Valjevac

njima. On je od njih najmilostiviji prema potcinjenima,
najumjereniji i najpronicljiviji u presudi; trazio sam od mog
Gospodara da ti budes prva koja ¢e mi se pridruZiti iz mog Ehli-
bejta.’ Alija, radijallahu anhu, kaze kako, nakon S$to je preselio
Vjerovjesnik, sallallahu alejhi ve selleme, Allah ju je pridruzio
njemu, sallallahu alejhi ve selleme, za sedamdeset i pet dana." (Et-
Taberani, 1983:3/57)

Sljedeée predaje nam, takoder, govore da Allahov Poslanik,
sallallahu alejhi ve alihi ve selleme, nije iza sebe odredio
nasljednika.

Ujutro na dan preseljenja Allahovog Poslanika, sallallahu
alejhi ve alihi ve selleme, hazreti Alija ga je obiSao. Kada je izaSao
od njega, ljudi su pitali: "Kako je Allahov Poslanik, sallallahu
alejhi ve selleme?" On odgovori: "Osvanuo je, zahvaljuju¢i Allahu,
dobro." Kada se ljudi razidose, amidZa Abbas uze ga za ruku i rece:
"Kako ne vidi§, ti ¢e§, tako mi Allaha, biti na redu tek poslije
trojice. Kunem se Allahom, kako vidim, da ¢e Allahov Poslanik,
sallallahu alejhi ve selleme, preseliti u ovoj svojoj bolesti, jer sam
to prepoznavao na licima ljudi iz Benu Abdul-Muttaliba prilikom
smrti! Hajdemo kod Allahovog Poslanika, sallallahu alejhi ve
selleme, da ga pitamo kome ¢e pripasti vlast. Ako ¢e biti nasa, znat
¢emo to, a ako biti drugima, trazit éemo od njega da nas preporuci.”
Hazreti Alija recCe: "Allaha mi, ako je zatrazimo od Allahovog
Poslanika, sallallahu alejhi ve alihi ve selleme, pa nam je on
uskrati, nikad nam je ljudi viSe nece dati. Ja je nikad necu zatraziti
od Allahovog Poslanika!" (El-Buhari, 1987: 5/2311 i dr. Takoder,
vidjeti: Ibn Hisam, 1988:289 i Siraj ad-Din, 1995:371)

U komentaru ovoga hadisa Ibn Hadzer el-Askalani navodi i
druge detalje vezane za ovaj dogadaj. Tako se navodi da je na
prijedlog hazreti Abbasov hazreti Alija rekao: "A zar jo§ neko osim
nas zeli ovo?" Na to mu je amidZa rekao: "Mislim, tako mi Allaha,
da ¢e ih biti."

Takoder, Ibn HadZer navodi da nakon §to je preselio Allahov
Poslanik, sallallahu alejhi ve selleme, Abbas je rekao hazreti Aliji:
"Pruzi ruku da ti dam prisegu, dat ée ti je i drugi ljudi!" Ali, Alija je
to odbio. Navodi se, dalje, da je hazreti Alija poslije govorio:
"Kamo sre¢e da sam poslusao Abbasa! Kamo sree da sam
poslusao Abbasa!" El-Askalani zakljuéuje da je hazreti Alijin stav

bio ispravniji 1 razboritiji, jer "da je dao Aliji prisegu, a ljudi mu je
uskratili, postali bi nevjernici." (El-Askalani, 1987:8/143)

Prirodno je da je hazreti Alija, zbog svojih velikih zasluga,
imao nadu da ¢e biti izabran za nasljednika Allahovog Poslanika,
sallallahu alejhi ve alihi ve selleme. O tome nam govore i rijeci
hazreti Hasana, na njegovoj samrti, upuéene bratu hazreti Husejnu:
"Brate, tvoj otac nadao se da ¢e on preuzeti hilafet pa ga je Allah
odvratio od njega, davsi ga Ebu Bekru. Potom ga je i drugi put
o¢ekivao pa je, umjesto njemu, pripao Omeru; zatim je, dok je
trajalo vije¢anje, bio siguran da ga ne¢e mimoiéi, no i tada mu je
izmakao 1 otiSao Osmanu. Tek kad je Osman ubijen, lojalnost je
izrazena Aliji. Potom smo se razjedinili do te mjere da je isukana i
sablja i ja za nju nisam bio pripravan. Allaha mi, ne mislim da ¢e
Allah u nama objediniti i1 poslanstvo 1 hilafet." (Es-Sujuti,
2003:320)

No, iz drugih hadisa Allahovog Poslanika, sallallahu alejhi ve
alihi ve selleme, da se razumjeti kako je on indirektno navijestio da
hazreti Alija neée biti izabran za njegovog nasljednika, a ve¢ smo
ranije govorili o nadnaravnosti njegovog mubarek iskaza u pogledu
buduéih dogadaja. Ove predaje nam, takoder, potvrduju ¢injenicu
da Allahov Poslanik, sallallahu alejhi ve alihi ve selleme, nije ni u
kome slucaju odredio svoga nasljednika.

Allahov Poslanik, sallallahu alejhi ve alihi ve selleme, upitan
je: "Allahov Poslanice, ko ¢e biti postavljen za zapovjednika
poslije tebe?" Odgovorio je:

6. "Ako postavite Ebu Bekra za zapovjednika, naci cete ga
sigurnim, suzdrzljivim za dunjalukom i Zudnim za ahiretom. Ako
postavite Omera za zapovjednika, naci Cete ga snaznog i
pouzdanog da se zbog Allaha nicijeg prijekora ne boji. Ako
postavite Aliju za zapovjednika, a ne vidim da Cete to uraditi, naci
Cete ga upucivacem i upucenim koji ¢e vas odvesti na pravi put.”
(Ibn Hanbel, 1/108)

7. U drugim predajama ovoga hadisa navodi se da su ashabi
pitali Allahovog Poslanika, sallallahu alejhi ve alihi ve selleme:

"Allahov  Poslani¢e, kada bi nam postavio svoga
zastupnika/nasljednika (halifa)?" Odgovorio je: "Ako vam ja
postavim halifu, a vi mu budete neposlusni, sti¢i ¢e vas kazna."
Ponovo su pitali: "Kada bi nam postavio Ebu Bekra?" Odgovorio
je: "Ako ga postavite, naci cete ga slabasnim u tijelu a snaznim u

Allahovoj odredbi.” Ponovo su pitali: "Kada bi nam postavio
Omera?" Odgovorio je: "Ako ga postavite, naci ¢ete ga snaznim u
tifelu i snaznim u Allahovoj odredbi.” Ponovo su pitali: "Kada bi
nam postavio Aliju?" Odgovorio je: "dko ga postavite, a necete to
uciniti, on bi vas izveo na pravi put i nasli biste ga upucivacem i
upucenim." (En-Nejsaburi El-Hakim, 1990:3/74)

Allahova odredba se odvija po Njegovom htijenju, u ovom
slucaju preko rije¢i Njegovog Poslanika, sallallahu alejhi ve alihi
ve selleme, svidjelo se to nekome ili ne.

Vrlo interesantna je i predaja koju biljezi Ebu Davud od El-
Akre'a, mujezina hazreti Omerovog, radijallahu anhu. On kaze da
ga je hazreti Omer poslao jednom ucenom kr$é¢aninu kojeg je on
pozvao. Omer ga je pitao: "Da li me nalazi§ u Knjizi (Tevratu)?"
Odgovorio je: "Da." "Pa, kako sam opisan?", pitao je Omer.
Odgovorio je: "Kao rog si." Omer je podigao $tap: "Kakav rog?"
Odgovorio je: "Rog metalni, sigurni i Zestoki." Hazreti Omer je
pitao: "Kakav je onaj poslije mene." Odgovorio je: "On je dobar
vladar, ali daje prednost svojoj rodbini." Hazreti Omer tada tri puta
rece: "Allah ¢e se smilovati Osmanu." Hazreti Omer je pitao: "A,
onaj poslije njega?" Odgovorio je: "Talozi hrde na Zeljezu." Omer
se uhvati za glavu i rece: "O, jada! O, jada!" Ucenjak rece:
"Vladaru pravovjernih, on je jedan dobar vladar. Medutim, on ¢e
biti promovisan kada sablja ve¢ bude izvuéena, a krv uveliko
tekla." (Es-Sidzistani, 2/625)

Allah UzviSeni u posljednjem ajetu sure El-Feth govori kako
su u ranijim objavama, pored toga §to je bio najavljen Muhammed,
alejhis-selam, bili opisani i njegovi ashabi.® Izreke hazreti Alijinih
potomaka, takoder, potvrduju naprijed navedene predaje.

U jednoj predaji se kaze da je Abdullah, sin hazreti Hasanov,
rekao za jednog ¢ovjeka koji ga je optuzio da on, tj. Abdullah, kao i
hazreti Alija, samo prikriva svoje stvarne stavove: "Ovaj smatra da

8 "Muhammed je Allahov poslanik, a njegovi sljedbenici su strogi prema
nevjernicima, a samilosni medu sobom; vidis ih kako se klanjaju i licem na tle
padaju Zele¢i Allahovu nagradu i zadovoljstvo, - na licima su im znaci, tragovi
od padanja licem na tle. Tako su opisani u Tevratu. A u IndZilu: oni su kao biljka
kad izdanak svoj izbaci pa ga onda ucvrsti, i on ojaca, i ispravi se na svojoj
stabljici izazivajuci divljenje sijaca, - da bi On s vjernicima najedio nevjernike.
A onima koji vjeruju i dobra djela ¢ine Allah obeéava oprost i nagradu veliku."
(Sura El-Feth, 29.)

je Alija bio na nesSto primoran, te da je Allahov Poslanik, sallallahu
alejhi ve selleme, neSto naredio, a da on to nije izvr§io. Ovo je
dovoljno ponizavanja i omalovazavanja Alije, alejhis-selam,’ da taj
misli da mu je Allahov Poslanik, sallallahu alejhi ve selleme, neSto
naredio, a da to on nije izvr$io." (Ed-Darekutni, 1420:32)

Omer, unuk hazreti Husejnov od sina mu Alije — Zejnul-
'abidina, bio je upitan: "Da li je medu vama imam kome je
obavezna pokornost koju mu vi priznajete, te da onaj koji mu je ne
priznaje umire neznanobozackom smréu?" Omer je odgovorio:
"Ne. Tako mi Allaha, to nije medu nama. Ko to kaze, on laze."
Ponovo mu je reeno: "Allah ti se smilovao, ali oni govore: 'Ovaj
polozaj pripadao je Aliji, alejhis-selam, jer mu je to oporucio
Allahov Poslanik, sallallahu alejhi ve selleme. Zatim je pripao
Hasanu ibn Aljji, jer mu je Alija to oporucio. Onda je pripao
Husejnu ibn Aliji, jer mu je to Hasan oporucio, a zatim
Muhammedu ibn Aliji ibn Husejnu, jer mu je oporucio."." Omer je
odgovorio: "Tako mi Allaha, moj otac je umro a da nije dva slova
oporuke ostavio. Allah ih ubio..." (Ed-Darekutni, 1420:44-45)

Razmatraju¢i ovu problematiku, Said Nursi, u duhu
navedenih predaja i izreka, kaZe sljedece: "Sto se ti¢e Siija
politickog smjera, oni naspram ehli-sunneta mogu osjetiti samo
stid. Jer, oni u svoj toj teznji ka izuzetnoj ljubavi prema hazreti
Aliji, r.a., ustvari, omalovazavaju njegov poloZaj i ugled, i njihov
pravac razmis$ljanja dovodi do njegovog sramocenja i zakljucka o
nemoralnom drzanju, jer tvrde: 'Hazreti Alija, r.a., povladivao je i
ponasao se kao da dijeli misljenje hazreti Es-Siddika i El-Faruka,
r.a., iako oni nisu bili u pravu. Znaci, i on ih se plasio i od njih se
ustrucavao', odnosno, rjecnikom S$iija, 'on je radio u prikrivenosti
(tekijje)', sto bi znacilo da ih se on bojao i pretvarao se pred njima u
svojim postupcima, tj. bio dvoli€an! PriSiti jednom ovakvom
znamenitom islamskom heroju, koji je stekao i naziv 'Lav Allahov'
1 bio zapovjednik i ministar kod dvojice Istinoljubivih, da se
pretvarao, plasio i dodvoravao ljubavlju onima koje uistinu ne voli,

° Ovdje bismo napomenuli da, ponekada, pojedini islamski autoriteti, kao imam
El-Buhari, Ebu Davud, Ahmed, El-Askalani i mnogi drugi, uz najodabranije
¢lanove Ehli-bejta stavljaju sintagmu alejhis-selam, ili, kada je u pitanju hazreti
Fatima, alejhes-selam. Tako, npr., imam El-Buhari na vise od trideset mjesta uz
ime hazreti Fatime dodaje alejhes-selam.

1 da se preko dvadeset godina povodio za onima koji nisu u pravu
te im se priklanjao zbog straha i bio kvalificiran kao neko ko slijedi
i podrzava nepravedne, nema nikakve veze sa ljubavlju. Hazreti
Alija, r.a., odrice se takve ljubavi.

Eto, sljedbenici pravca Istine ni sa kojeg gledista ne
obezvreduju polozaj hazreti Alije, r.a., nipoSto ga ne optuZuju za
nemoralno vladanje, niti ovome vrhunskom heroju pripisuju
kukavic¢luk, nego izjavljuju: '‘Da hazreti Alija, r.a., nije smatrao da
je pravo na strani trojice Ispravnih halifa, ne bi im bio sklon ni
minutu, niti bi uopce priznao njihovu vlast.'

To, dakle, znaci: Alija, r.a., znao je da su oni u pravu te je
potvrdio njihovu prednost i svoju neusporedivu hrabrost i trud
ulozio na putu ljubavi prema Istini." (Nursi, 2007:41)

Odgovaraju¢i na Siijsku dogmu da je hilafet otet od hazreti
Alije, te da mu je nanesena nepravda, Said Nursi kaze:

"Hazreti Alijino, r.a., licno, bezbroj puta ponovljeno i stalno
potvrdeno priznanje i slijedenje trojice halifa, njegovo prihvaéanje i
obavljanje duznosti Sejhul-islama (Sejhul-kudat — vrhovni muftija),
kao 1 njegovo pripadnis$tvo povlastenim i utjecajnim strukturama
tokom dvadeset i vise godina — sve to obesnazuje Siijsku tvrdnju.
Osim toga, islamska osvajanja 1 borbe protiv neprijatelja u vrijeme
trojice halifa, za razliku od deSavanja i smutnji iz vremena
Alijinog, r.a., hilafeta, takoder pobijaju tvrdnju Siija sa gledista
hilafeta. Znaci, stajaliSte ehli-sunneta i dZema'ata je ispravno."
(Nursi, 2007:36)

Said Nursi, takoder, potvrduje ehli-sunetsko glediste o
prednosti hazreti Ebu Bekra nad hazreti Alijom, pa kaze:

"Ako bi se na jedan tas vage stavile osobne odlike hazreti Ebu
Bekra, r.a., ili hazreti Omera el-Faruka, r.a., uz uzvisene zasluge
koje su oni u vrijeme svoga hilafeta stekli iz ugla nasljednistva
vjerovjesni¢ke misije, a na drugi tas postavile nadnaravne odlike
liénosti hazreti Alije, r.a., uz tegobe hilafeta u njegovom vremenu i
krvave i muc¢ne unutarnje borbe na koje je bio prinuden, te lose
misljenje kojem je potom bio izloZen, nema sumnje da bi tas Ebu
Bekra es-Siddika, r.a., ili tas Omera el-Faruka, r.a., ili tas Osmana
Zun-Nurejna, r.a., pretegao. Tu je preteznost zapazio ehli-sunnet i
dZema'at, i prema njoj njima ukazao prednost.

Pored toga, polozaj vjerovjesniStva je mnogo uzviSeniji i
istaknutiji od stepena evlija, tako da stoji ukaz da je u mjeri jedan

gram vjerovjesniStva vredniji od tona ukaza evlijaluka... 1z ovog
ugla gledaju¢i, udio i doprinos i Es-Siddika i El-Faruka, r.a., u
smislu nasljednistva vjerovjesnistva i uspostave nacela poslanicke
misije pospjesena je sa BoZije strane, tako da je uspjeh koji im je
bio naklonjen u vrijeme njihovog hilafeta postao dokaz za
ehli-sunnet 1 dZzema'at. A budu¢i da osobne odlike hazreti Alije,
r.a., nisu pobile punovaznost tog golemog nadmasaja poteklog iz
misije nasljedniStva vjerovjesniStva, hazreti Aljja, r.a., primio se
duznosti vrhovnog muftije kod ove dvojice casnih velikana u
vrijeme njihovog hilafeta i iskazivao im postovanje.

Kako, onda, nosioci Istine, pripadnici sunneta, koji vole i
uvazavaju hazreti Aliju, r.a., ne bi voljeli i one koje je i sam hazreti
Alija, r.a., volio i velicao?!" (Nursi, 2007:36)

Na kraju rada ukazali bismo na c¢injenicu da je Allahov
Poslanik, sallallahu alejhi ve alihi ve selleme, skrenuo paZnju na
moguce devijacije u pogledu naSeg odnosa spram hazreti Aljje.
Ocito je da se znaCenje sljedec¢eg hadisa, iako je ocijenjen kao
nejak (da'if), uveliko ostvarilo, uostalom kao i sve drugo $to je on,
sallallahu alejhi ve alihi ve selleme, iskazao. Tako je, jedne prilike,
rekao hazreti Aliji:

"U tebi je primjer Isaa. Jevreji su ga mrzili, pa su potvorili
njegovu majku. Kricani su ga voljeli, pa su ga postavili na stupanj
na kojem on nije." (Ibn Hanbel, 1/160)

Nakon ovoga hadisa Ahmed ibn Hanbel navodi ovu izreku
hazreti Alije:

"U pogledu mene propast ¢e dvojica: onaj koji me voli
uznose¢i me sa onim $§to ja nemam, i onaj koji me mrzi, pa ga
mrZznja prema meni navede da me potvara. Uistinu, ja nisam
vjerovjesnik, niti se meni objavljuje. Medutim, ja radim po
Allahovoj knjizi 1 sunnetu Njegova Poslanika, sallallahu alejhi ve
selleme, koliko god to mogu, pa ono S§to vam naredim od
pokornosti Allahu obaveza vam je poslusati me, i u onom $to vam
je drago i $to nije." (Ibn Hanbel, 1/160)

Zakljucéak

Jezicko znacenje, kao 1 povod izgovora (sebebul-vuriid)
hadisa: "Kome sam ja prijatelj, i Alija mu je prijatelj”, te drugih
slicnih predaja, ukazuju na posebnu privilegiranost hazreti Alije i

njegovo mjesto kod Allahovog Poslanika, sallallahu alejhi ve alihi
ve selleme. NaucCavanje islamske skupine $iija da se time ukazalo
na nasljednika (halifa) Allahovog Poslanika, s.a.v.s, znanstveno je
neutemeljeno, jer druge predaje, navedene u radu, eksplicite govore
o tome da Allahov Poslanik, sallallahu alejhi ve selleme, nije
odredio svoga, sallallahu alejhi ve selleme, nasljednika. Sam
hazreti Alija je iskazivao lojalnost halifama koji su bili izabrani 1
imenovani prije njega. Druge predaje u kojima se govori da je
Allahov Poslanik, sallallahu alejhi ve selleme, dao odredena
zaduzenja h. Aliji, ukazuju na to da je on izvrSitelj njegove,
sallallahu alejhi ve selleme, oporuke samo u pogledu njegove,
sallallahu alejhi ve selleme, kuéne porodice.

Review article

THE REVIEW OF THE HADITH: ,,IF I AM A PERSON’S
MAWLA THEN ALI IS ALSO HIS MAWLA“ FROM THE
PERSPECTIVE OF THE QUR'AN AND HADITH

Mina Valjevac, MA
Mensur Valjevac, PhD

Abstract

The closest meaning of the key word ,,mawla®, mentioned in
the following hadith referring to Hazrat Ali: ,,If I am a person’s
mawla then Ali is also his mawla” is familiarity and closeness.
Several interpretations of this hadith (sebebul-vuriid) suggest
exactly this meaning, and not the meaning of authority transfer and
succession, as taught by the Islamic group of the Shi’ites. There are
no authentic narrations indicating that the Prophet of Allah, may
God bless him and grant him peace, appointed his successor who
would run the country.

Keywords: hadith, mawla, Ali, succession.

